Ummæli frá mentanarnevndini

sambært § 24, stk. 3 í tingskipanini í løgtingsmáli nr.  1-1/2002: Uppskot til løgtingsfíggjarlóg fyri 2003

Við skrivi, dagfest 12. oktober 2002, hevur fíggjarnevndin biðið mentanarnevndina um at ummæla § 7 í fíggjarlógini.

Nevndin hevur viðgjørt málið á fundum 14., 15.  21. og 22. oktober 2002.

Mentanarnevndin hevur gjøgnumgingið § 7, grein fyri grein, og hevur síðan sent Mentamálaráðnum ymsar spurningar. Spurningar og svar eru samanskrivað og  viðløgd sum skjøl til fíggjarnevndina. 

Nevndin hevur gjøgnumgingið tær omanfyrinevndu greinarnar og hevur hesar viðmerkingar:

7.11.1.17, Viðlíkahald, undirvísing: Nevndin heldur, at upphæddin  til ábøtur á Føroya Studentaskúla og HF-skeiði er lítil í mun til tær ábøtur, sum eftirlitið krevur.

7.23.2.01, Fólkaskúlin og 7.23.2.02, Sernámsdepilin: Nevndin heitir á fíggjarnevndina um at tryggja sær útgreining av nevndu konti, áðrenn álit verður skrivað. Uttan slíka útgreining er ringt at geva tilmæli fólkaskúlanum viðvíkjandi

7.23.6.12, Lista- og tónleikaháskúli Føroya: Nevndin endurtekur viðmerkingar sínar til løgtingsfíggjarlógaruppskotið 2001: Nevndin kundi hugsað sær meira ítøkiligar viðmerkingar við atliti at endamáli og innihaldi.

7.23.3.08, Fiskivinnu- og havbúnaðargranskingarmiðstøð, 7.23.6.16, Fróðskaparsetri, 7.23.6.21, Granskingargrunnurin, 7.23.6.23, 21, Økismenningargransking:

Granskingarupphæddir eru settar av til Fiskirannsóknarstovuna, Fróðskaparsetrið, Fiskivinnuskúlan í Vestmanna, Granskingarrráðið og Granskingardepilin í Klakksvík. Tað tykist ivasamt, um optimalt fæst burtur úr hesum peningi. Granskingarráðið og tess støða saknast í hesi prioritering á løgtingsfíggjarlógaruppskotinum.

7.23.7.04, Lestrarstuðul: Nevndin ivast í, hvørt lógabundna játtanin kemur at halda komandi ár.

7.24.1.04, Føroyahúsið í Keypmannahavn: Nevndin heldur, at løgtingslógarásettar reglur eiga at verða gjørdar, sum áseta, undir hvørjum treytum mentanarvirksemið hjá føroyingum uttanlands eigur at verða stuðlað. Kontoin á løgtingsfíggjarlógini eigur at verða ásett samsvarandi tørvinum á hesi løgtingslóg.

7.24.3.01, Bókasøvn:  Í mun til lógásettu uppgávurnar hjá bókasøvnunum er ov lítil peningaupphædd sett til endamálið.

Skjøl:

Svar frá Mentamálaráðnum, dagfest 19. oktober 2002, upp á fyrispuningar frá nevndini.
Mentanarnevndin,  23. oktober 2002

Annita á Fríðriksmørk
              Heðin Mortensen                                   Katrin Dahl Jakobsen

